
bilan o‘zaro alogalarni o‘rnatgan. Ba'zida ular bilan tinch qo‘shnichilik, savdo alogalarini olib borgan bo‘lsa, ba’zida

Kirish. Xorazm vohasi Amudaryoning quyi havzasida joylashgan bo‘lib, u qadimgi
davrda o‘ziga xos sivilizatsiyaga asos solgan. Amudaryo va uning o‘zanlari bo‘ylab yashagan
xorazmliklar o‘ziga xos madaniyatni shakllantirganlar. Qadimgi Xorazm davlatining hududlari
aynan shu voha bilan belgilangan. Xorazm vohasi bugungi kunda O‘zbekistonning Xorazm
viloyatini, Qoraqalpog‘istonning janubi-g‘arbiy tomonlarini va Turkmanistonning shimoli-
sharqiy hududlarini o0z ichiga oladi. Uning chegaralari janubda Birota (Darg‘onota), shimolda
Orol dengizi, g‘arbda Sarigamish havzalari va yuqori Uzboy, sharqda Janubiy Oqchadaryo
deltalari hududlari hisoblangan. [11, 107-b.]. Davlat janubi-g‘arbda Qoraqum, shimoli-g‘arbda
Ustyurt platosi, sharqda Qizilqum. cho‘llar bilan chegaradosh: Davlatning sharqiy tomonida
joylashgan Sulton Uvays tog‘ tizmalari hududlari ham chorvachilik xo‘jaligini rivojlantirishga
qulay hisoblanadi. Umuman olib qaralganda, O‘rta Osiyoning shimoliy hududlarini egallagan
voha hududlari chorvachilik xo‘jaligini rivojlantirish uchun qulay. Xorazm vohasining janubiy
tomoni Tuyamo'‘yin tangligigacha boradi. Uning o‘ng qirg‘oq hududi cho‘ldan iborat bo‘lib, u
ko‘chmanchi chorvadorlarning gishlov hududi bo‘lgan.

Mavzuga oid adabiyotlarning tahlili. Qadimgi Xorazm davlati deyarli butun
chegaralari bo‘ylab joylashgan ko‘chmanchi chorvadorlar bilan o‘zaro aloqalarni o‘rnatgan.
Ba’zida ular bilan tinch qo‘shnichilik, savdo aloqalarini olib borgan bo‘lsa, ba’zida ularning
hujumidan himoyalanish uchun urush olib borgan va chegara shaharlar tizimini hosil qilib,
ularning mudofaasini mustahkamlagan [5].

Xorazm vohasining geografik jihatdan tuzilishi, suv bilan ta’'minlanishining o‘ziga xos
jihati ko‘chmanchi chorvachilik xo‘jaligini tashkil bo‘lishiga zamin yaratgan. Vohaning yer
tuzilishi, asosan, yassi tekislikdan iborat bo‘lib, shimoliy va shimoli-g‘arbiy tomonga biroz
nishab. Nishablik kam bo‘lganligi sababli Amudaryo tarmoqlanib, sekin oqadi. [2]. O‘ng
qirg‘oqda Oqchadaryo, chap qirg‘oqda Sarigamish o‘zanlari bo‘ylaridan kanallar va ariglar
chiqarib, dehqonchilik vohalarini kengaytirganlar. Oqchadaryo o‘zanidan Amirobod,
Tozabog‘yop va Kaltaminor kanallari barpo etilib, sun’iy sug‘orish tizimi takomillashtirilgan.

Amudaryoning chap qirg‘og‘idan chiggan Sarigamish o‘zani hududlari pasttekislikdan
iborat. Hududning umumiy maydoni 1 mln. gektarni tashkil etadi. Amudaryoning chap
girg‘og‘idan Qanxadaryo, Tunidaryo, Dovdon, Daryoliq (Qo‘xnadaryo) kabi qadimiy irmoqlar
kesib o‘tadi. [1, 147-b.]. Sarigamish o‘zani janub va g‘arb tomondan Qoraqum cho‘liga
yondashgan. Bu qumlar janubda Qopetdog‘gacha, g‘arbda Kaspiy dengizigacha bo‘lgan
hududlargacha cho‘zilgan. [9, 39-b.].

Dovdon va Daryolig Amudaryoning eng qadimiy o‘zanlari hisoblanadi. Dovdon kanali
hozirgi Xorazm viloyatidagi Xonga va Yangi Urganch hududlari oraligidan, Daryoliq kanali
Yangi Urganchdan 15-18 km. shimolrogda Amudaryodan ajralib chigqqan. Ular bir-biriga
nisbatan 20-30 km. masofada parallel ravishda g‘arbga tomon harakatlangan.

Amudaryoning chap qirg‘og‘i pasttekisligining har yer-har yerida Butentov, Manqir,
Tuzqir, Tarimqoya, Qang‘xaqir, Zangibobo, Toyqir, Qal’aligir, Ko‘zaligir, Qubatov va boshqa
yassi tog’ qirlari bo‘lib, ular atrofdagi joylardan 20-40 metr va undan ham balandroq ko‘tarilib
turadi. Aynan shu hududlar gqadimgi Xorazm davlatining chegara hududlari bo‘lib, uning
atroflarida ko‘chmanchi chorvadorlar ko‘chib yurishgan.

Qadimgi Xorazmning shimoli-g‘arbiy chegarasida Ustyurt platosi joylashgan. Ustyurt —
Orol va Kaspiy dengizlari orasida, Qozog‘iston va O‘zbekiston chegarasida joylashgan cho‘l
platosi. U Turon pasttekisligining bir qismi bo‘lib, taxminan, 200 ming kvadrat kilometr
maydonni egallaydi. [10]. Ustyurt platosi o‘ziga xos geografik sharoitga ega. U yerning
qumtepalari, baland qoyalari (chink), sho‘r ko‘llari, o‘simlik va hayvonot dunyosi ko‘chmanchi
chorvadorlar uchun qulay bo‘lib, dehqonchilik bilan shug‘ullanishning imkoniyatini bermaydi.
Ustyurt ikki xil tabiiy zona - shimoliy va janubiy cho‘llarning tutashgan gismida joylashgan.
Shuning uchun u o‘ziga xos landshaft va o‘simliklar dunyosiga ega.

Ustyurtning atrofi 60-150 metrli chink, ya’'ni tik jarliklardan iborat. Tik jarliklar har xil
chuqurlikdagi jar va soylar bilan kesishgan. [3]. Platoning sharqiy tomondagi chinklari Qadimgi
Xorazm chegaralari bilan tutash bo‘lib, mil. avv. IV asrda tashkil topgan davlat shu chegaralarni
mustahkamlagan. Devkesgan qal’asi, Devkesgan vali (uzun devori), Katta Oybuyirqgal’a,
Butentov 1 qal’alari qurilgan.

Xorazm vohasining shimoliy gismida Amudaryoning Orolbo‘yi deltasi joylashgan bo‘lib,
u Orol dengiziga borib quyilgan. Mil. avv. [I-I ming yilliklarda Amudaryoning ikkita asosiy o‘zani
- Sarigamish va Oqchadaryoning loyga va cho‘kindi jinslar bilan to‘lib qolishi natijasida
ularning yuzasi ko‘tarilib qoladi. Amudaryo esa bu ikki ozanning o‘rtasidagi pastlikdan yangi

yo‘l topadi. Amudaryo Nukus shahridan keyin Oqdaryo, Erkindaryo, Ko‘hnadaryo, Toldigdaryo,
Qozoqdaryo kabi tarmogqlarga ajralib, Orolbo‘yi deltasini vujudga keltiradi. Mil. avv. I ming
yillikning ikkinchi yarmiga kelganda Amudaryo suvining asosiy qismi Orolbo‘yi deltasi orqali
Orol dengiziga quyilgan. [8, 217-b.]. Orolbo'yi o‘zani hududlari ham ko‘chmanchi
chorvadorlarning yashashlari uchun qulay hudud hisoblangan.

Qadimgi Xorazm davlatining chegara hududlari sahrolar bilan tutashgan. Qadimgi
Xorazm hududining shimoli-g‘arbiy tomonini Qora qum cho‘li egallagan bo‘lsa, uning shimoli -
sharqiy va sharqiy tomonlarida Qizil qum cho‘li egallagan.

Qizilqum O‘rta Osiyodagi eng yirik cho‘llardan biri bo‘lib, O‘zbekiston shimolida
joylashgan. U Qozog‘iston va Turkmaniston hududiga ham borib tarqaladi. Qizilqumning
maydoni, taxminan, 298 ming kvadrat kilometrni tashkil etadi, u dunyodagi eng katta
cho‘llardan biri hisoblanadi. U qumtepa, sho‘r va sho‘r botqoqlar bilan ajralib turadi.
Qizilqumning iqlimi kontinental, yozi issiq, qishi sovug.

Qizilqum hududining ko‘p qismi tekislikdan iborat. Uning hududidan Amudaryoning
Ogchadaryo o‘zani oqib o‘tadi. Sulton Uvays, Bo‘kantov, Yetimtog’, Tomdi-tov, Quljuggov kabi
past tog‘lar massivlari ham bor. Tog'lar tagir bo‘lib, ular o‘simliklar bilan qoplanmagan. Tog‘lar
va tekisliklarni bir-biridan qum massivlari ajratib turadi. Qum massivlarida ko‘plab tepa va
ko‘zanak qumlari mavjud. Qum massivlarida eol relyef shakllari — qum marzalari [4], do'ng
qumlar, barxanlar uchraydi. Qum marzalari ko‘proq meridianal yo‘nalishga ega o‘simliklar
bilan mustahkamlangan. Qizilqumning markaziy gismida ko‘pincha do'ng qumlar tarqalgan.
Ular ham o‘simliklar bilan qoplangan. Barxanlar nisbatan kam bo‘lib, bular aholi yashaydigan
joylar va quduglar atrofida uchraydi. Barxanlarning harakatga kelishi insonning xo‘jalik
faoliyati bilan bog‘liq. Marza qumlar orasidagi past joylarda taqirlar hosil bo‘lgan, ular
Qizilqumning shimoliy-g‘arbiy va shimoli-sharqiy qismida tarqalgan. [6, 650-b.].

Iqlimi keskin kontinental, yozi issiq-quruq, yog‘ingarchilik kam, qgish fasli juda sovuq
bo‘ladi. Qizilqum hududida doimiy oqar suvlar yo‘q. Past tog‘lardan boshlanuvchi soylarda
suvlar fagatgina bahorgi yog‘ingarchilik vaqtida bo‘ladi. Yerosti suvi ko‘p bo‘lsa-da, ularning
kopi sho‘r. Faqat Turon plitasi poydevorida joylashgan karstlashgan ohaktoshlardagi yer
yoriglarida chuchuk suvlar zaxirasi bo‘lib, ular qulay joylarda yer yuzasiga buloglar sifatida
chiggan. Bularga Tomdibulogq, Irlir va boshqalarni misol gilishimiz mumkin.

Qizilqumning qgirlarida bo‘z qo‘ng'ir tuprogqlar, pastliklarda taqir va sho‘rxok tuprogqlar
tarqalgan. Shunday bo‘lsa-da, hudud o‘simliklar dunyosiga boy. O‘simlikning 900 ga yaqin turi
aniqglangan bo‘lib, shundan 226 turi (25 %) O‘rta Osiyo uchun xos, 34 turi (3,5 %) faqat
Qizilqumga xos o‘simliklardir. [7, 650-b]. Ular oq va qora saksovul, cherkez, gqandim, chogon,
borjok (qizilcha), shuvoq, sarsazan, qorasho‘ra, shohilak, yulg‘un va boshq. Bu o‘simliklar cho’l
hududiga moslashgan bo‘lib, ular chorva uchun yaxshi ozuqa hisoblanadi. Qizilqumda mayin
junli qorakol qo‘ylari bogqiladi. Artezian havzalardan suv chiqarilib, chorvachilikda
foydalanildi.

Qoraqum Osiyo hududidagi eng katta cho‘l bo‘lib, O‘zbekistonning janubi-g‘arbida,
Turkmaniston bilan chegaradosh hududida joylashgan. Chol Turkmanistonning 3 qismini
egallagan. Shimolda Sarigamish botig‘i, shimoli-sharqda va sharqda Amudaryo vodiysi, janubda
Kopetdog‘ etaklari, g‘arbda Amudaryoning qadimiy o‘zani Uzboy bilan chegaradosh. Umumiy
maydoni 400 ming km?2 Qoraqumning shimoli-sharqiy chegarasidan Amudaryo, janub

tomondan Tajan va Murg‘ob daryolari oqib o‘tadi. Qoraqum yerosti grunt suvlariga boy.
Qoraqumning 9/10 gismi qum hisoblanadi.

Qoraqum geografik jihatdan 3 qismga ajratiladi: Zaunguz Qoraqumi - shimoliy,
Markaziy Qoraqum - Quyi Qoraqum va Janubi-sharqiy Qoraqum. Bu uch yirik qism bir-biridan
shakllanishi jihatidangina emas, balki tabiiy sharoiti va xo‘jalik maqgsadlarida foydalanilishi
bilan ham farqglanadi. Zaungiz Qoraqumi geologik jihatdan eng qadimiy hisoblanadi. Hududda
80-100 metr balandlikdagi girliklar ko‘p. Hududning yerosti suvlari sho‘r hisoblanadi. Shuning
uchun bu yer chorvachilik uchun noqulay hisoblanadi.

Qoraqumning markaziy va janubi-sharqiy qismlari asosan pasttekisliklardan iborat.
Shuningdek, ularning yaylovlari yil bo‘yi o‘simliklarga boy bo‘lib turadi. Chuchuk suvli
quduglari ham ko‘p. Ular juda chuqur bo'lib, chuqurligi 100-300 metrgacha bo‘ladi. Ob-
havoning ham yil davomida uzoq vaqt mo‘tadil haroratda bo‘lishi chorvadorlar tomonidan keng
hududlarning o‘zlashtirilishiga olib kelgan.

Tadqiqot metodologiyasi. [lmiy xolislik, tarixiy-xronologik izchillik, nazariy-qiyosiy
tahlil, munozara, umumlashtirish, mantiqiy xulosa, arxeologiya, etnografiya fanlari
natijalaridan foydalanildi.

Tahlil va natijalar. Xorazm vohasining atrofi ko‘chmanchi chorvachilikning rivojlanishi
uchun qulay bo‘lgan. Ko‘chmanchi chorvadorlar ot, qo‘y va echki kabi chorva mollari uchun
yaylov izlab doimiy ravishda ko‘chib yurishgan. Ularning uylari - o‘tovlari ham doimo ko‘chib
yurishga moslashgan. Ularni tez yig‘ish, o‘rnatish va yonida olib yurish oson bo‘lgan. Qadimgi
davrda esa ko‘chmanchi chorvadorlarning uylari arava ustiga qurilgan. Ular bilan doimo birga
yurgan. Bu ularning tez harakatlanishida qulay bo‘lgan.

Ko‘chmanchi chorvachilikning shakllanishiga bir gancha omillar sabab bo‘ladi:

Birinchidan, chorvachilik uchun qulay iglim sharoiti bo‘lishi zarur. Ko‘chmanchi
chorvachilik, ko‘pincha, iglim sharoiti qattiq bo‘lgan hududlarda, ya'ni dasht, cho‘l, tog* oldida
rivojlanadi, bu yerda podaning doimiy harakati uchun yaylovlar va chuchuk suv bo‘lishi lozim.

Ikkinchidan keng va o‘simliklarga boy bo‘lgan yaylovlarning mavjudligi ko‘chmanchi
chorvachilik rivojlanishining asosiy omilidir. Ko‘chmanchilarga yangidan yangi yaylovlar zarur
bo‘ladi. Ular yaylovlarning toptalishiga yo‘l qo‘yishmaydi.

Uchinchidan, ko‘chmanchi chorvachilik avloddan avlodga o‘tib kelayotgan an’anaviy
turmush tarzidir. Ko‘chmanchi chorvachilik xo‘jaligining shakllanishi va rivojlanishida bu jihat
muhim o‘ringa ega.

To‘rtinchidan, ba’zi hududlarda ko‘chmanchi chorvachilik mavjud resurslardan
foydalanishning eng samarali usuli bo‘ladi. Bunday hududda qishloq xo‘jaligi yoki boshqa
iqtisodiy faoliyat turlari bilan shug‘ullanishning imkoniyatlari yetishmasligi bilan bog'liq
bo‘lishi mumkin.

Beshinchidan, hayvonlarning ko‘chib yurishga bo‘lgan moyilligi bo‘lishi mumkin. Qo‘y va
echki kabi chorva mollarining ayrim turlari ozig-ovqat va suv izlab ko‘chib yurishadi.
Ko‘chmanchi chorvachilik bilan shug‘ullanuvchi chorvadorlar ham hayvonlarning ehtiyojlarini
gondirish uchun ko‘chib yurishadi.

Ko‘chmanchi chorvachilikning mavjud bo‘lishi uchun yuqorida sanab o‘tilgan omillar
Xorazm vohasi chegaralarining tabiiy geografik sharoitiga ham mos edi. Shu sababdan bu
hududlardan eng gqadimgi davrdan boshlab chorvachilik va uning zaminida ko‘chmanchi
chorvachilik xo‘jaligi tarkib topgan. Qadimgi davrda ko‘chmanchi chorvachilikning

taraqqiyotida yana bir jihat bor ediki, ya'ni dehqonchilik qilish imkoni bor joylarga kelib
o‘rnashgan chorvadorlar o‘troq turmush tarziga o‘tishgan. Bu esa chorvachilikning har xil
turlarining tarkib topishiga olib kelgan. Chorvadorlarning iqtisodiy faoliyati va o‘troqlik
darajasiga qarab quyidagi turlari shakllangan:

— ko‘chmanchi chorvachilik;

— yarim ko‘chmanchi chorvachilik;

— yaylov chorvachiligi.

Shu bilan bir gqatorda, ko‘chmanchi chorvadorlar ko‘chib yurgan hududlariga qarab ham
ajratiladi: 1. Vertikal, ya'ni tog’, pasttekisliklar bo‘ylab; 2. Gorizontal, ma’lum bir kenglik,
meridional, aylana va boshga hududlar bo’ylab ko‘chib yurishi mumkin.

Qadimgi davrda Amudaryo quyi havzasining tabiiy geografik sharoiti ko‘chmanchi
chorvachilik xo‘jaligi shakllanishining asosiy omillaridan biri edi. Quyidagi omillar ham
ko‘chmanchi chorvachilikning rivojlanishiga sabab bo‘lgan:

Cho'l va dasht zonalaridagi keng yaylovlar va suv resurslarining mavjudligi ko‘chmanchi
chorvachilikning rivojlanishiga qulay sharoit yaratdi.

Hududda keskin kontinental igqlim sharoitining bo‘lishi, ya'ni gishning qattiq sovuq va
yozning juda issiq bo‘lishi unga moslasha oladigan chorva turlarini ko‘paytirish uchun qulay
bo‘lgan.

Ko‘chmanchilik turmush tarziga moslashgan qgabilalarning mavsumga qarab hududda
yashab, chorva uchun qulay yaylovlarga ko‘chib yurishi mumkin bo‘lgan.

Chorvachilik ko‘chmanchi gabilalarning asosiy daromad manbai bo‘lgan. Go‘sht, sut, jun
kabi mahsulotlar ularning o‘z iste’'moli uchun savdo va boshqa xalglar bilan mol ayirboshlash
uchun ishlatilgan.

Ko‘chmanchi chorvachilikni rivojlantirishda uzoq masofalarga harakatlanish va yuk
tashishda chorvadan transport sifatida foydalanish imkoniyat yaratgan.

Xulosa. Ko‘chmanchi chorvadorlar mohir ovchi va chavandozlar bo‘lganligi yunon
yozma manbalarida yozib qoldirilgan. Otlar ularning kundalik hayotida muhim rol o‘ynagan.
Ular yana savdo va hunarmandchilik bilan ham shug‘ullanganlar. Ularning mozor-
qo‘rg‘onlaridan turli hunarmandchilik buyumlari topilgan. Bularga gilam to‘qish, to‘qimachilik,
zargarlik, qurol-yarog‘ ishlab chiqarishni misol qilib keltirishimiz mumkin.

Ko‘chmanchi chorvadorlarning o‘ziga xos boshqgaruv tizimi bo‘lgan. Har bir gabilaning
o‘zi yashaydigan va ko‘chib yuradigan hududi bo‘lgan. Chorvadorlar chorvasining ko‘payishi
yoki qurg‘oqchilikning bo‘lishi ularni yashayotgan hududlarini tashlab, boshqa hududlarga
borib o‘rnashishlariga olib kelgan. Hudud va yaylovlar uchun, ko‘pincha, o‘zaro janglar bo‘lib
turgan. Dehqonchilik vohalariga ham bosqinchilik yurishlari qilib turganlar. Qadimgi davlatlar
ulardan himoyalanish uchun chegaralarning himoyasini mustahkamlaganlar.

